
«ԷՎԵԼԻՆԱ ԳՐԻԳՈՐՅԱՆ» ԱՁ-Ի ԱՆՀԱՏ ՁԵՌՆԱՐԿԱՏԵՐ 
ՏԻԿԻՆ ԷՎԵԼԻՆԱ ԳՐԻԳՈՐՅԱՆԻՆ
(ք. Երևան, Ավան Առինջ 1 միկրո շրջան 1/8 շ. Բն. 10, 
էլ․ փոստ evelina-rigoryan1983@mail.ru)

ՈՐՈՇՈՒՄ
«ԷՎԵԼԻՆԱ ԳՐԻԳՈՐՅԱՆ» ԱՁ -ին գնումների գործընթացին մասնակցելու իրավունք չունեցող մասնակիցների ցանկում ներառելու մասին
Աշխատանքի և սոցիալական հարցերի նախարարության (այսուհետ՝ Նախարարություն) ենթակայության «Գավառի մանկատուն» ՊՈԱԿ-ի 2025 թվականի կարիքների համար սննդամթերքի ձեռքբերման նպատակով հայտարարված թիվ «ԱՍՀՆ-ՊՈԱԿ-ԷԱՃԱՊՁԲ-25/2-Գ» ծածկագրով գնման ընթացակարգի (այսուհետ՝ Ընթացակարգ) 50-րդ չափաբաժնի մասով առաջին տեղ զբաղեցրած մասնակից ճանաչված «ԷՎԵԼԻՆԱ ԳՐԻԳՈՐՅԱՆ» ԱՁ-ին 2024 թվականի նոյեմբերի 14-ին էլեկտրոնային ձևով eauction.armeps.am համակարգի միջոցով, համաձայն ՀՀ կառավարության 2017 թվականի մայիսի 4-ի թիվ 526-Ն որոշման Կարգի (այսուհետ` Կարգ) 41-րդ կետի, տրվել է շտկման հնարավորություն, որպեսզի տեխնիկական բնութագիրը ներկայացվի հայերեն:
Սակայն օրենսդրությամբ սահմանված կարգով և ժամկետում չի կատարվել շտկումը, ուստի, ըստ Կարգի 42-րդ կետի, անհամապատասխանությունը չշտկած հայտը գնահատվում է անբավարար և մերժվում:
2024 թվականի նոյեմբերի 18-ին չկայացած հայտարարելու մասին հայտարարությամբ «ԱՍՀՆ-ՊՈԱԿ-ԷԱՃԱՊՁԲ-25/2-Գ» ծածկագրով գնման ընթացակարգը հայտարարվել է չկայացած՝ համաձայն «Գնումների մասին» օրենքի 37-րդ հոդվածի 1-ին մասի 1-ին կետի (հայտերից ոչ մեկը չի համապատասխանում հրավերի պայմաններին):
Հաշվի առնելով վերոգրյալը Նախարարությունն ընդունում է որոշում վերոնշյալ չափաբաժնի մասով «ԷՎԵԼԻՆԱ ԳՐԻԳՈՐՅԱՆ» ԱՁ-ին գնումների գործընթացին մասնակցելու իրավունք չունեցող մասնակիցների ցանկում ներառելու վերաբերյալ՝ համաձայն ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 32-րդ կետի 19 ենթակետի և հիմք ընդունելով «Գնումների մասին» ՀՀ օրենքի 6-րդ հոդվածի 1-ին մասի 6-րդ կետի «ա» պարբերության պահանջները, այն է՝ խախտել է պայմանագրով նախատեսված կամ գնման գործընթացի շրջանակում ստանձնած պարտավորությունը, որը հանգեցրել է պատվիրատուի կողմից պայմանագրի միակողմանի լուծմանը կամ գնման գործընթացին տվյալ մասնակցի հետագա մասնակցության դադարեցմանը, և մասնակիցը հրավերով և (կամ) պայմանագրով սահմանված ժամկետում չի վճարել հայտի, պայմանագրի և (կամ) որակավորման ապահովման գումարը:


ՀԱՐԳԱՆՔՈՎ՝ 
ՓՈԽԱՐԻՆՈՂ	Վ. ՏԵՐ-ԲԱԼՅԱՆ

Կատարող՝ Գնումների համակարգման բաժնի
գլխավոր մասնագետ Մարիամ Գալտագազյան,

